 «Алтай тил ле литератураныҥ  ÿредÿчизи - 2012»

деп республикан конкурстыҥ  ээжилери

«Алтай тил ле литератураныҥ  ÿредÿчизи - 2012» деп республикан конкурс Алтай Республиканыҥ ÿредÿ, билим ле jашöскÿрим политиканыҥ Министерствозыныҥ, Бюджет ÿредÿлик тöзöмöл “Алтай Республиканын ÿредÿ ишчилериниҥ билгирин бийиктедер ле такып профессионал ÿредÿ берер институттыҥ”, оноҥ до öскö организациялардыҥ болужыла öткÿрилет.

КОНКУРСТЫҤ АМАДУЛАРЫ

· алтай тил ле литератураныҥ ÿредÿчилериниҥ билим-методикалык ла билим-шинжÿ ижин, профессионал кемин кöдÿрери;

· алтай  тил ле литератураныҥ ÿредÿчилериниҥ ижиниҥ учурын кöдÿрери;

· jайалталу, бедреништÿ иштÿ ÿредÿчилерди таап, олорды jöмöп, öрö кöдÿрери;

· бедреништÿ иштÿ ÿредÿчилердиҥ педагогикалык ченемелин таркадары.

КОНКУРСТЫҤ ТУРУЖААЧЫЛАРЫ

Республикан конкурста туружар аргалу:

· текши ÿредÿлÿ школдордыҥ, гимназиялардыҥ, лицейлердиҥ алтай тил ле литератураныҥ ÿредÿчилери;

· баштамы ла орто профессионал ÿредÿниҥ учреждениелериниҥ преподавательдери.

Конкурстыҥ туружаачыларыныҥ jажы, педагогикалык ижиниҥ стажы аjаруга алынбас.

Республикан конкурста туружарына кöстööр аргалу:

· ÿредÿликтин муниципал башкарартузы;

· ÿредÿлÿ учреждениелердиҥ башкартузы;

· ÿредÿликтиҥ башкарту органдарыла jöптöжип, ÿредÿчи бойы конкурста туружарга кÿÿнзеер.

Кажы ла аймактаҥ, каладаҥ бир эмезе бир канча кандидаттар кöстöлöр аргалу.

Конкурска туружарга кöстöлгöн кижиниҥ бойыныҥ jöби керек.

ТУРУЖААЧЫНЫ ТАЛДААРЫНЫҤ НЕКЕЛТЕЛЕРИ

Конкурс ÿредÿчилердиҥ профессионал маргааны болуп jат. Оныҥ учун конкурска ÿредÿлик учреждениелерде иштеп турган бийик тоомjылу, jайаандык иштÿ ÿредÿчи талдалат.

Конкурстын туружаачыларыныҥ ижи-тожын мындый некелтелерле баалаар:

· ÿредип турган предмединиҥ ÿредетен аайыныҥ методиказыныҥ ла оныҥ тöс учурыныҥ аайын билери;

· педагогиканыҥ, психологияныҥ ла физиологияныҥ тöзöгöзин билери;

· конкурсанттыҥ ижин билериниҥ кеми, улусла куучындажып билери, бойын тудунып билери: jайаандык ижи, бедренижи, педагогикалык санаа-шÿÿлтелериниҥ тереҥи ле аҥылузы, куучын айдып билери, эрмек-куучыны ээлгир болгоны, не-немени тöзöп лö öткÿрип билери;

· педагогикалык ижиниҥ амадуларын, шÿÿп кöргöдий сурактарын тургузып, олорды канайда бÿдÿрериниҥ аайын билери.

    КОНКУРСТЫ БЕЛЕТЕП ӦТКӰРЕРИ

Конкурсты ÿч этапла öткÿрилер: 

· муниципал;

· республикан (республикан конкурстыҥ туружаачыларыныҥ jол-jорыгын ÿредÿликтиҥ башкартузыныҥ муниципал органдары ла спонсорлор тöлööр);

· тöрöл тилдиҥ ÿредÿчилериниҥ текшироссиялык мастер-клазы (республикан конкурстыҥ jенÿчилиниҥ jол-jорыгын Алтай Республиканыҥ ÿредÿ, билим ле jашöскÿрим политиканыҥ Министерствозы  тöлööр).

«Алтай тил ле литератураныҥ  ÿредÿчизи - 2012 » деп республикан конкурс 

В.К. Плакастыҥ адыла адалган республикан гимназияныҥ школында öдöр.

Республикан конкурс беш турла öдöр:

1 тур:  «Ӱредÿчиниҥ ченемел ижин кöрöри»

Ээжи аайынча конкурска ийилген ченемел иштерди баалап кöрöри (1-кы таҥмалу jöмöлтö материалдар).

2 тур: «Таныштыру». «Мениҥ Тöрöлим, мениҥ школым, мениҥ ижим» деп темага презентация, алтай кеп-кийимниҥ кöрÿзи. (2-чи таҥмалу jöмöлтö материалдар).

3 тур  «Ачык урок ло оны ылгаары»

· туружаачы талдап алган класста урок öткÿрери;

· уроктыҥ темазын туружаачы конкурсный уроктыҥ алдында кÿн алар;

· конкурсный уроктыҥ ылгамалын эдери. (3-чи таҥмалу jöмöлтö материалдар).

4 тур: «Концепцияны корыыры»

· педагогикалык концепцияны корыыры (jайаандык ижине презентация) (4-чи таҥмалу jöмöлтö материалдар).

5 тур: «Мастер-класс»

· туружаачылар мастер-класс (педагогикалык айалгалардаҥ чыгатан jайаандык jакылталар) öткÿрери; 

· улустын алдына куучын öткÿрери, jайаандык иш-эссе «Мениҥ педагогикалык философиям», «Ижимдеги ачылталарым» (5-чи таҥмалу jöмöлтö материалдар).

КОНКУРСТЫҤ КОМИТЕДИ ЛЕ ЖЮРИЗИ

Республикан конкурсты тöзöп öткÿрерге тöзöмöл комитет тудулат. Бу комитетти конкурстыҥ учредительдери jöптöйт. Тöзöмöл комитет конкурс öткÿрериниҥ аайын ла бÿдÿмин, öткÿрер jерди, öйин, туружаачылардыҥ тоозын ла жюрини jöптöйт. Жюри эҥ артык ÿредÿчилердеҥ, билимчилердеҥ, ÿредÿликтиҥ башкартузыныҥ ишчилеринеҥ ле jайаан биригÿлердиҥ улузынаҥ тудулат.

Жюриниҥ члендери конкурстыҥ туружаачыларыныҥ бастыра этаптарда бÿдÿрген ижин баалап, олордын профессионал ла jайаан аргаларын ачатан jакылталар белетейт.

      КОНКУРСКА АТКАРЫЛАТАН ДОКУМЕНТТЕР

Конкурста туружарга республикан тöзöмöл комитетке 2012 jылдыҥ кандык айыныҥ 15-чы кÿнине jетире мындый документтер ийер:

· конкурста туружарга кÿÿнзеген кижиниҥ угузу бичиги (заявление), фотоjуругы;

· тургузылган бÿдÿмдÿ справка;

· ÿредÿликтиҥ аймак башкартузынаҥ угузу бичиги;

· конкурстыҥ туружаачызыныҥ ченемел ижиниҥ аайын jартап бичигени;

· «Мениҥ педагогикалык философиям» деп темага jайаандык иш-эссе, билим-методикалык бичиктерде статьялар, уроктыҥ педагагогикалык jурамалы (конкурстыҥ туружаачызыныҥ талдаганыла);

· ÿзеери материалдар (конкурстыҥ туружаачызыныҥ бийик ижин баалаган кайралдары)

Документтерди мындый адресле ийер: 649000, Горно-Алтайск кала, Коммунистический проспект 44 танмалу тура, Бюджет ÿредÿлик тöзöмöл “Алтай Республиканыҥ ÿредÿ ишчилериниҥ билгирин бийиктедер ле такып профессионал ÿредÿ берер институт”. «Алтай тил ле литератураныҥ ӱредӱчизи - 2012» деп республикан конкурска.

Оройтып калган материалдар кöрÿлбес.

Конкурска ийген документтерге рецензия бичилбес, олор кайра jандырылбас.

   КОНКУРСТЫҤ ТУРУЖААЧЫЛАРЫН КАЙРАЛДААРЫ

Конкурстыҥ jенÿчилин, призёрлорын ла туружаачыларын кайралдаары республикан конкурстыҥ учында öткÿрилет.  Алтай Республиканыҥ ÿредÿ, билим ле jашöскÿрим политиканыҥ Министерствозыныҥ jöбиле республикан конкурстыҥ jенÿчилине 5 jылга бийик квалификационный категория берилет.

Республикан конкурстыҥ jеҥÿчили Алтай Республиканыҥ ÿредÿ, билим ле jашöскÿрим политиканыҥ Министерствозыныҥ Кÿндÿлÿ Грамотазыла, акча-премиязыла кайралдалат.

Республикан конкурстыҥ призёрлоры Алтай Республиканыҥ ÿредÿ, билим ле jашöскÿрим политиканыҥ Министерствозыныҥ Кÿндÿлÿ Грамотазыла, акча-премияларыла кайралдалат.

Республикан конкурстыҥ туружаачылары  Алтай Республиканыҥ ÿредÿ, билим ле jашöскÿрим политиканыҥ Министерствозыныҥ Быйанду самаразыла, акча-премияларыла кайралдалат.

Жюри ле оргкомитет мындый номинацияларла аныланган туружаачыларды кайралдаарга jараар:

-       «Ижиндеги амадуларына jединерине турумкай болгоны учун»;

-        «Ӱредÿчиниҥ ÿредÿчизи»;

· «Эҥ артык Мастер-класс»;

· «УМК-ныҥ тургузаачызы».

«Алтай тил ле литератураныҥ  ÿредÿчизи - 2012 » деп республикан конкурстыҥ уч-турулталары керегинде  Алтай Республиканыҥ ÿредÿ, билим ле jашöскÿрим политиканыҥ Министерствозыныҥ, бюджет ÿредÿлик тöзöмöл “Алтай Республиканын ÿредÿ ишчилериниҥ билгирин бийиктедер ле такып профессионал ÿредÿ берер институдыныҥ” сайтынаҥ кöрöр аргалу.

   «Алтай тил ле литератураныҥ ÿредÿчизи - 2012» деп республикан конкурстыҥ jöмöлтö материалдары     

Конкурста туружарга угузу документтер

I.     Туружаачыныҥ заявлениези.

II.   Аймактыҥ ÿредÿ бöлÿгинеҥ заявка.

III.   Справка

1. Ӱредÿчинин ады-jолы (ФИО)

2. Чыккан jылы, кÿни.

3. Ӱредÿзи: качан, кандый вуз ла факультет божоткон

4. Школдын толо ады ла адрези.

5. Педагогикалык ижинин текши стажы, кандый класстарда иштеп турганы

6. Билгирлерди бийиктедер курстарды öткöни: качан, кайда?

7. Тузаланып турган эп-сÿмелерди, технологияларды темдектеери

8. Конкурска кем кöстöгöни

9. Ачык урокты кандый класска öткÿрерге турганы

10. Кандый ÿредÿлик программаларла, бичиктерле иштеп турганы

11. Конкурсанттын адрези, айлындагы ла ижиндеги телефондоры

12. Званиези, кайралдары, аттестационный категориязы

13. Билим jилбÿлери

14. Билелик айалгазы (эш-нöкöринин ады-jолы, профессиязы)

15. Балдары (jажы, ады-jолдоры, нени эдип турганы, jилбÿлери)

16. Печатьта чыккан публикациялары: бичиктер, ÿредÿ-методикалык пособиелер, статьялар)

17. Нени эдерге сÿÿп турганы, jилбÿлери

18. Паспорттын кöргÿзÿлери

19. Пенсионный фондтын страховой свидетельствозынын танмазы

20. ИНН-нин танмазы.

«Алтай тил ле литератураныҥ ÿредÿчизи - 2012» деп

 республикан конкурстыҥ 1-кы туры керегинде ээжиниҥ 

1-кы таҥмалу jöмöлтö материалдар 

          «Ӱредÿчиниҥ ченемел ижин кöрöри» - 20 балл

1. Ӱредÿчиниҥ ижи бирлик тизимде болгоны - 5балл.

   2. Эмдиги ÿредÿниҥ некелтелериле ÿредÿчи билим-методикалык сурактарды быжу билери — 3б. 

      3. Ижиниҥ тереҥ учуры, ишти тöзöгöниниҥ эп-сÿмези чынык, ижинде jаныртулар бары - 5б.

4. Ширтелген материалдыҥ учуры онын темазына келижип турганы - 2б.

5. Иштиҥ су-алтай ууламjызы бийик кеминде кöргÿзилгени - 2б.

6. Тургузылган амадуларына ÿредÿчи чокым jедингени - 2б.

7. Ӱредÿчиниҥ ченемели öскö ÿредÿчилерге керектÿ болгоны- 1б.

      «Алтай тил ле литератураныҥ ÿредÿчизи - 2012» деп

 республикан конкурстыҥ 2-чи туры керегинде ээжиниҥ 

2-чи таҥмалу jöмöлтö материалдар 

         «Таныштыру»  - 15 балл

1. Конкурстыҥ туружаачыларын орус ла алтай тилдерле уткыыры - 

5 балл;

2. «Мениҥ Тöрöлим, мениҥ школым, мениҥ ижим» деп темала куучын айдары — 5 балл;

3. «Алтай кеп-кийим» деп кöрÿде туружары — 5 балл. 

 «Алтай тил ле литератураныҥ ÿредÿчизи - 2012» деп

 республикан конкурстыҥ 3-чи туры керегинде ээжиниҥ 

3-чи таҥмалу jöмöлтö материалдар 

«Ачык урок ло оны ылгаары»  - 40 балл

Текши ээжилери:

Конкурстыҥ урокторы конкурсанттар талдап алган таныш эмес класстарда öткÿрилер. Уроктордыҥ темалары конкурстыҥ ченелтелери öдÿп турар öйдöги программага келижип турар учурлу.

Конкурстыҥ урокторы школдыҥ расписаниези аайынча öдöр.

Ачык урокторды ла оныҥ ылгамалын баалаары:

1. Уроктыҥ амадузы, тургузылган сурактары чокым, jарт болгоны — 3б.;

2. Уроктыҥ билим-теория тöзöлгöзи, онын тереҥ учуры, керектÿзи, оҥдоорго jеҥил болгоны,  шÿÿлтелердиҥ бой-бойлорыла бек колбузы     -3б.;

3. Урокто су-алтай ууламjыны бийик кеминде тузаланганы - 3б.

4. Урокто талдап алган материал jаҥы болгоны, уроктыҥ темазын jартаарында jаҥы эп-сÿмелер ле эп-аргалар тузаланганы, билгир бек билим  тöзöлгöлÿ болгоны  - 3б.

5. Урокто тузаланган jаҥы эп-сÿмелер ле эп-аргалар болушту ла керектÿ болгоны: ÿредÿчи ле ÿренчиктер ортодо колбу тударга эптÿзи балдарды санандырып ÿредерге болуштузы -  

                                                                                                                                               10б.

6. Тузаланган jаҥы эп-сÿмелер ле эп-аргалар уроктыҥ амадуларына jедерге, тургузылган сурактарын бÿдÿрерге болушту болгоны, уроктыҥ бÿдÿмине эптÿ келишкени - 3б.

7. Урокто предметтерле, эбиреде болуп турган айалгаларла билгир колбу болгоны — 3б.

8. Тузаланган материал балдардыҥ jажына келижери, jакылталарды бÿдÿрерге балдарга эптÿ ле jилбилÿ болгоны, материалдарды балдардыҥ билгириниҥ кеми аайынча бöлигени 

                                                                                                                                               — 7б.

9. Ӱредÿчи уроктыҥ öткöн аайын бойы чокым ылгаганы - 5б.

 «Алтай тил ле литератураныҥ ÿредÿчизи - 2012» деп

 республикан конкурстыҥ 3-чи туры керегинде ээжинин 

4-чи танмалу jöмöлтö материалдар

«Концепцияны корыыры» - 25 балл

«Концепцияны корыыры» деп турды баалаары:

1. Ӱредÿчи бойыныҥ ижи аайынча концепциязын билим ууламjыла jартаганы: 

    а) чокым билим jартамал болгоны;

    б) jартамал jарт ла бÿдÿмjилÿ болгоны.    - 8 балл 

2. Концепцияда ÿредÿчи бойыныҥ ижин толо, чокым, оҥдоорго jеҥил jартаганы - 5 балл

3.  Ӱредÿчиниҥ тили су-алтай, эрмек-куучыны эптÿ ле jарт болгоны - 5 балл

4. Иштин уч-турултазы бийик кеминде болгоны — 3 балл

5. Ишти  ÿредÿчилер элбеде тузаланар аргалузы — 4 балл

  «Алтай тил ле литератураныӱ ÿредÿчизи - 2012» деп 

республикан конкурстыҥ 4 туры керегинде ээжинин 

5-чи таҥмалу jöмöлтö материалдар

«Мастер-класс» 

Мастер-классты öткÿрилер аайы.

Туружаачылар мастер-класстыҥ темаларын ол ло кÿн алат. Мастер-классты öткÿрериниҥ öйи – 20-25 минут.

Туружаачы берилген öйдöҥ кöп куучындап турза, жюри оны токтодып ийер аргалу.

«Мастер-классты баалаары» - 24 балл

1. Уроктыҥ темазы, оныҥ амадулары ла тургузылган сурактары

           бирлик колбуда болгоны  - 4 балл;

2. Кажы ла эп-сÿмени, эп-арганы бойынын  öйинде, бойыныҥ jеринде эптÿ тузаланганы    4 балл;

3. Балдарды ÿредÿле jилбиркедерге, билгир аларга кичеензин деп тузаланган эп-аргалар ла эп-сÿмелер учурлу болгоны — 4 балл;

4.   Балдарла эптÿ колбу тударга урокто тöзöмöлдÿ башка-башка иш öткÿргени — 4 балл; 

5. Урокто тузаланган эп-сÿмелер, эп-аргалар аҥылу ла jаҥы болгоны — 4 балл;

          6.   Урок öткÿреринде  ÿредÿчиниҥ аҥылу эби — 4 балл.        

Улустыҥ алдына куучын öткÿрери — 15 балл

«Мениҥ педагогикалык философиям», «Ижимдеги ачылталарым» 

(5 мин.)

1. Аҥылу тема аайынча ÿредÿчи бойыныҥ шÿÿлтезин чокым ла эптÿ айдып билери — 3 балл;

2. Нени айдарын ажындыра чокым темдектегени, сöстöрди учуры аайынча колбоштырып билери, эптÿ су-алтай эрмектер тургузарында алтай тилдиҥ грамматиказын билгир тузаланганы  -  3 балл;

3. Башка-башка марла, жанрла тексттер бичиирге таскаганы — 3 балл;

4. Иштиҥ керектÿзи, jаантайын öткÿрилип турганы — 4 балл;

5. Ӱредÿчи бойыныҥ санаа-шÿÿлтезин чокым ла jарт айдып билери, оныҥ санаа-шÿÿлтези аҥылу болгоны — 2 балл.



